
’’ Ya Allah Ka gyara mini Addini na wanda shi ne
ƙashin bayan al’amari na*, kuma Ka gyara mini

duniya ta wacce na ke rayuwa a cikinta, Ka kuma
gyara mini lahira ta wacce a cikinta ne makoma ta
take, Ka sanya rayuwa (ta zamo) ƙarin duk wani

alheri gareni, kuma Ka sanya mutuwa ta zamo hutu
ce a gare ni daga dukkan wani sharri’’.

Daga Abu Huraira - Allah Ya yarda da shi - ya ce: Manzon Allah - tsira da amincin Allah su
tabbata agare shi - ya kasance yana cewa: ’’ Ya Allah Ka gyara mini Addini na wanda shi

ne ƙashin bayan al’amari na, kuma Ka gyara mini duniya ta wacce na ke rayuwa a
cikinta, Ka kuma gyara mini lahira ta wacce a cikinta ne makoma ta take, Ka sanya

rayuwa (ta zamo) ƙarin duk wani alheri gareni, kuma Ka sanya mutuwa ta zamo hutu ce
a gare ni daga dukkan wani sharri’’.
[Ingantacce ne] [Muslim ne ya rawaito shi]

Annabi - tsira da amincin Allah su tabbata agare shi - Ya yi addu'a da wata addu'a wacce ya
haɗo a cikinta tushen manyan ɗabi'u waɗanda aka aiko shi dan cikasu; su ne gyara Addini,
da duniya, da lahira, sai ya nemi shayarwar gyaran waɗannan abubuwan masu tattarowa
guda uku a cikin wannan taƙaitaccen lafazin, sai ya fara da gyaran Addini da shi ne (za'a
samu) gayaran halin gidaje biyun (duniya da lahira) sai ya ce: (Ya Allah Ka gyara mini Addini
na) shi ne Ka datar dani da tsayuwa da ladubbansa ta cikakkiyar fuska mafi cika. (Wanda shi
ne kashin bayan al'amarina) mai kiyayewa ga dukkan al'amurana, idan Addinina ya ɓaci to
al'amurana sun ɓaci, na taɓe na yi asara, kuma cewa gyaruwar Addini abin nema baya cika
sai da gyaruwar duniya , sai ya ce: (Ka gyara mini duniyata) ta hanyar lafiyar jiki da aminci,
da arziƙi, da mata ta gari, da zuriya kyakkyawa da abinda nake buƙatuwa zuwa gare shi,
kuma ya zama na halal, mai taimako akan yi maKa biyayya, sannan ya ambaci uzuri a cikin
tambayarsa gyaranta; shi ne ya ce: (Wacce a cikinta rayuwata ta ke) da wurin rayuwata da
zamanin rayuwata. (Kuma ka gyara min lahirata wacce a cikinta ne makomata take) da
komawata zuwa haɗuwa da Kai, hakan da gyaruwar ayyuka, da datarwar Allah ga bawa akan
ibada da ikhalasi, da kyakkyawar cikawa. Kuma tsira da amincin Allah su tabbata agare shi -
ya jeranta lahira bayan duniya; domin ta farko ita ce tsanin gyaran ta biyu,  wanda ya
daidaita a duniyarsa daidai da abinda Allah yake so, to lahirarsa ta daidaita kuma ya azirta a
cikinta. (Ka sanya rayuwa) da tsawon rayuwa (ƙari gareni a kowane alheri) da zan yawaita
ayyuka na gari a cikinta. (Ka sanya mutuwa) da gaggautota (hutu gareni daga kowane sharri)

da fitina da jarraba da ibtila'i  da saɓo da rafkana, da kuma kuɓuta daga wahalar duniya da
baƙin cikinta, da samun hutu.

